
pandjang djalannja. Ini hari kita serahken menta-menta, siapa taoe besok-noesa ia nanti djadi orang jang paling senang. Apa lagi nona Soan bisa dapet anak, soeda traoesa ditjeritaken lagi."

„Apa ia maoe tjampoer sama bini toewanja ?“

„Kaga, itoedia soeroe saia lekas-lekas tjari satoe roemah. Dari kemaren doeloean djoega ia soeda kasi oewangnja sama saia saratoes lima poeloe. Ia kata, sebab maoe lekas-lekas, tjari sadja doeloe roemah-roemah ketjil jang sembarangan; nantinja djoega gampang.

„Ja, saratoes lima poeloe boeat onkost ketak-ketik sadja djoega soeda habis. Bi Emot taoe sendiri bagimana orang perabotin roemah. Apa lagi ini si Soan, sedikitnja djoega misti dibekalin ini-itoe jang moera-moera.

„Begini tegesnja: sabetoelnja ia kasi saia doewa ratoes; nona bisa pikir sendiri, mana ia pertjaja kasi saia banjak-banjak; tentoe ia takoet saia nanti oentoengin sabodak-bodak. Saia tadinja ingetan maoe dapet djoega sedikit, namanja djalan kasana-kamari, tapi kaloe nona kata begitoe, soeda ambil sadja samoeanja, saia nanti minta laen lagi sama ba Kek-soen sendiri.“

„Doewa ratoes djoega sabetoelnja masi kliwat katjentet boeat onkosin satoe anak prampoean jang maoe kaloear pintoe. . . . .“,

„Tadi saia soeda bilang sama nona: di blakang

